
LIG]J
Nr. 45/2016

PER VULLNETARIZMIN

Né mbéshtetje té neneve 78, 81, pika 1, dhe
83, pika 1, té Kushtetutés, me propozimin e
deputeteve Kejdi Mehmetaj dhe Silva Caka,

KUVENDI
I REPUBLIKES SE SHQIPERISE
VENDOSI:

KREU I
DISPOZITA TE PERGJITHSHME

Neni 1
Objekti

Ky ligj pércakton parimet kryesore, si dhe
kushtet dhe kriteret pér kryerjen e vullnetarizmit
né Republikén e Shqipérisé.

Neni 2
Qéllimi

Ky ligj synon rregullimin ligjor té wvullne-
tarizmit, me qéllim rritjen e angazhimit qytetar
dhe rritjen e pjesémartjes sé individéve né jetén
sociale pér pérmirésimin e cilésisé sé jetés né
komunitet, si dhe zhvillimin e vlerave té solida-
ritetit njerézor.

Neni 3
Fusha e zbatimit

1. Ky ligj zbatohet pér té gjitha subjektet qé
kryejné, pérfitojné ose ofrojné vullnetarizém né
Republikén e Shqipérisé.

2. Ky ligj nuk zbatohet pér:

a) kryerjen e punéve ose shérbimeve qé njé
person éshté i detyruar t’i kryejé pér njé person
tjetér, sipas legjislacionit né fuqi dhe qé nuk jané
objekt 1 kétij ligji;

b) kryerjen e punéve ose shérbimeve qé jané
té zakonshme né familje, shoqéri apo né
marrédhéniet e fqinjésisé;

¢) dhurimin e gjakut;

¢) realizimin e detyrimeve té caktuara me
vendim gjykate té€ formés sé preré.

Neni 4
Vullnetarizmi

1. Vullnetarizmi éshté investimi me vullnet té
liré 1 kohés, njohurive dhe aftésive pér kryerjen e
aktiviteteve ose shérbimeve nga vullnetari, né
dobi té ofruesit dhe/apo pétfituesit té vullne-
tarizmit.

2. Vullnetarizmi kryhet pa pagesé, pa kom-
pensim ose ndonjé pérfitim tjetér material,
pérveg rasteve kur ky ligj parashikon ndryshe.

Neni 5
Vullnetari

Vullnetar, né kuptim té kétij ligji, éshté:

a) ¢do person, vendas ose 1 huaj, qé gézon
zotési t€ ploté pér té vepruar, sipas legjislacionit
né fuqi dhe me vullnet té liré kryen vullneta-
rizém;

b) ¢do person me aftési té kufizuara, 1 cili
mund té kryejé vullnetarizém, né pérputhje me
aftésité dhe zhvillimin e tij fizik e mendor;

¢) ¢do 1 mitur i moshés 15 deri 18 vjeg, sipas
pércaktimeve té nenit 6 té kétij ligji.

Neni 6
Vullnetari i mitur

1. Vullnetari i mitur mund té lidhé kontraté
vullnetarizmi vetém me pélgimin me shkrim té
prindit ose pérfaqésuesit t€ tij ligjor.

2. Rregullat e pércaktuara né legjislacionin né
fugi pér marrédhéniet e punés, té cilat trajtojné
mbrojtjen e njé punémarrési t€ mitur, do té
zbatohen edhe pér mbrojtjen e vullnetarit té
mitur,

Neni 7
Vullnetari i huaj

Vullnetari, i cili nuk éshté shtetas shqiptar, ka
té drejté té kryejé vullnetarizém né territorin e
Republikés sé Shqipérisé, me kusht qé té jeté i
pajisur me leje géndrimi té pérkohshme ose té
pérthershme, té léshuar né pérputhje me
legjislacionin né fuqi pér t€ huajt.

Neni 8
Shtetasi shqiptar qé kryen vullnetarizém
jashté vendit

Shtetasi shqiptar mund té kryejé vullnetarizém
jashté territorit té Republikés sé Shqipérisé, né
pérputhje me aktet ndérkombétare dhe rregullat
e pércaktuara né legjislacionin e vendit ku do té
kryhet vullnetarizmi.

Neni 9
Ofruesi i vullnetarizmit

1. Ofrues 1 vullnetarizmit mund té jeté njé
organ publik, bashkési fetare ose organizaté
jofitimprurése.

2. Ofrues i vullnetarizmit mund té jeté edhe
njé person juridik vendas ose i huaj, i cili né
ofrimin e vullnetarizmit, né pérputhje me kété
ligj, nuk synon veprimtari fitimprurése.

Neni 10
Pérfituesi i vullnetarizmit

1. Pérfituesi 1 vullnetarizmit mund té jeté njé
person fizik ose juridik, vendas ose 1 huaj.

2. Pérfituesi 1 vullnetarizmit mund t€ jeté né té
njéjtén kohé edhe ofrues i vullnetarizmit.

Neni 11
Kohézgjatja e vullnetarizmit

1. Kohézgjatja ditore e vullnetarizmit éshté jo
mé shumé se 5 oré né dité.

2. Kohézgjatja javore e vullnetarizmit éshté jo
mé shumé se 25 oré€ né javé.

Neni 12
Ndalimi i diskriminimit

Ndalohet ¢do lloj diskriminimi i béré ndaj
vullnetarit gjaté kohézgjatjes sé vullnetarizmit,
sipas legjislacionit né fugqi.

Neni 13
Mbrojtja e personalitetit

Ndalohet kryerja e ¢do veprimi qé pérbén
shqgetésim seksual pér vullnetarin. Shqgetésim
seksual éshté ¢do formé e padéshiruar sjelljeje, e
shprehur me fjalé ose veprime fizike e simbolike,
me natyré seksuale, e cila ka pér géllim ose sjell si
pasojé cenimin e dinjitetit personal, né ményré té
vecanté kur krijon njé mjedis kércénues,

armiqésor, poshtérues, pércmues ose fyes, qé
kryhet nga ofruesi i vullnetarizmit kundrejt njé
vullnetari ose midis vullnetaréve.

KREU II
KONTRATA E VULLNETARIZMIT

Neni 14
Kontrata e vullnetarizmit

1. Kontrata e vullnetarizmit pércakton té
drejtat dhe detyrimet e vullnetarit dhe ofruesit té
vullnetarizmit dhe kushtet e kriteret e nevojshme
pér kryerjen e aktiviteteve dhe shérbimeve vull-
netare.

2. Kontrata e vullnetarizmit lidhet né formé té
shkruar ndérmjet vullnetarit dhe ofruesit té vull-
netarizmit.

Neni 15
Pérmbajtja e kontratés

1. Kontrata e vullnetarizmit pérmban:

a) identitetin, vendbanimin ose vendqén-
drimin e vullnetarit ose prindit/pérfaqésuesit
ligjor pér vullnetarin e mitur;

b) numrin personal té identifikimit t€ vullne-
tarit ose prindit/pérfagésuesit ligjor pér vullne-
tarin e mitur;

¢) identitetin dhe adresén e ofruesit t€ vullne-
tarizmit;

¢) numrin personal té identifikimit t€ ofruesit
té vullnetarizmit;

d) identitetin dhe adresén e pérfituesit té
vullnetarizmit;

dh) kohézgjatjen dhe vendin e kryerjes sé
vullnetatrizmit;

¢) pérshkrimin e vullnetarizmit gé do té
kryhet;

€) té drejtat dhe detyrimet e paléve;

f) shkaget dhe ményrén e zgjidhjes sé
kontratés;

@) té dhénat pér shpenzimet qé kané té béjné
me kryerjen e vullnetarizmit dhe ményrén e
kompensimit té tyre.

2. Kontrata mbi vullnetarizmin mund té
pérmbajé dhe elemente té tjera, pér té cilat palét
bien dakord pér té specifikuar kushtet né té cilat
do té kryhet puna, né pérputhje me kété ligj.

Neni 16
Efektet e kontratés

1. Me lidhjen e kontratés sé vullnetarizmit, té
drejtat qé kané lindur nga papunésia nuk hum-
basin.

2. Kontratat e vullnetarizmit, qé lidhen me
géllim shmangien e lidhjes sé njé kontrate pune,
jané té pavlefshme.

Neni 17
Pérfundimi i kontratés

Kontrata e vullnetarizmit pérfundon:

a) kur mbaron periudha pér té cilén éshté
lidhur kontrata;

b) kur vullnetari béhet 1 paafté pér té kryer
vullnetarizmin;

¢) me marréveshje ndérmjet paléve;

¢) me zgjidhje té njéanshme té kontratés.

Neni 18
Zgjidhja né ményré té njéanshme
e kontratés

1. Vullnetari ose ofruesi i vullnetarizmit mund
t€ zgjidhin né ¢do kohé, né ményré té njéanshme,
kontratén e vullnetarizmit, pér shkaqge té justi-
fikuara.

2. Oftruesi i vullnetarizmit mund té zgjidhé
kontratén para afatit t€ mbarimit té saj, kur:

a) nuk ka mé nevojé pér vullnetarizém;

b) nuk éshté né gjendje pér té siguruar kushtet
e nevojshme pér kryerjen e vullnetarizmit;

c) vérteton se vullnetari nuk pérmbush
detyrimet e kontratés.

3. Vullnetari mund té zgjidhé kontratén para
mbarimit té afatit té saj, kur:

a) nuk éshté mé i afté pér té kryer vullne-
tarizmin objekt kontrate;

b) nuk ka mé vullnet pér té kryer vullne-
tarizmin objekt kontrate;

c) ofruesi i vullnetarizmit nuk pérmbush dety-
rimet e kontratés.

4. Kur zgjidhja e kontratés, sipas pércaktimit
té pikés 3, shkronja “b”, té kétij neni, sjell pasoja
t€ rénda pér vazhdimésiné e punés sé ofruesit té
vullnetarizmit ose sjell pasoja t€ rénda mbi palét
e treta, vullnetari éshté 1 detyruar té vazhdojé
marrédhénien kontraktore deri né pérfundimin e
afatit t€ saj.

5. Zgjidhja e njéanshme e kontratés, né ¢do
rast, béhet me shkrim. Pala, e cila kérkon
zgjidhjen e kontratés, 1 dérgon njoftimin me
shkrim palés tjetér 10 dité pérpara datés sé
kérkuar pér zgjidhjen e kontratés.

KREU I
TE DREJTAT DHE PERGJEGJESITE E
VULLNETAREVE DHE OFRUESIT
TE VULLNETARIZMIT

Neni 19
Té drejtat e vullnetarit

1. Vullnetari ka té drejté:

a) t€ njihet me pérshkrimin e vullnetarizmit qé
do té kryejé;

b) té informohet pér kushtet e punés dhe
rreziget g€ lidhen me punén qé do té kryejé;

c) té kérkojé marrjen e masave té sigurisé
teknike gjaté kryerjes sé punés;

¢) té informohet nga ofruesi i vullnetarizmit
pér rregullat e pérgjithshme té punés dhe rregu-
llat e etikés sé vullnetarit;

d) té trajnohet, nése éshté e nevojshme, né
pérputhje me natyrén e punés qé do té kryejé;

dh) té pajiset me librezé vullnetari;

e) té pérfitojé pushime ditore né kohézgjatjen
e vullnetarizmit né rast se ka shkaqe té arsyeshme
dhe té provueshme, si sémundje etj.;

€) té pérfitojé pushime midis oréve té kryerjes
s¢ vullnetarizmit, né varési té llojit t€ vullne-
tarizmit q€ kryen;

f) té kérkojé mbrojtjen e té dhénave per-
sonale.

2. Koha e mungesés sé justifikuar, e pércak-
tuar né pikén 1, shkronja “e”, té kétij neni, lloga-
ritet né kohézgjatjen e kontratés sé¢ vullnetarizmit
dhe nuk mund t€ jeté arsye pér humbjen e té
drejtave té vullnetarit t€ pércaktuara né kété kon-
traté,

3. Vullnetari ka té drejté t€ mos zbatojé udhé-
zimet e ofruesit té€ vullnetarizmit nése:

a) udhézimet pérbéjné rrezik real pér jetén,
shéndetin, dhe integritetin fizik té tij;

b) udhézimet jané né shkelje té legjislacionit
né fuqi ose pércaktimeve té kontratés sé vullne-
tarizmit.

Neni 20
Pérgjegjésité e vullnetarit

Vullnetari ka kéto pérgjegjési:

a) té kryejé vullnetarizmin, né pérputhje me
kontratén e vullnetarizmit;

b) té€ ofrojé shérbimin personalisht dhe drejt-
pérdrejt, né pérputhje me standardet dhe etikén
profesionale, kur ofrimi i shérbimeve kérkon
aftésité profesionale;

c) t€ marré pjesé né trajnime pér té pérmi-
résuar cilésiné e punés;

¢) té respektojé integritetin, misionin dhe
objektivat e ofruesit té vullnetarizmit;

d) té ruajé sekretin profesional, me té cilin
njihet pér shkak té natyrés sé punés qé kryen;

dh) té informojé me shkrim ofruesin e vullne-
tarizmit pér ¢do rrezik ose dém real ¢ mund t’i
vijé atij veté, ofruesit apo paléve té treta, té cilin e
konstaton gjaté kryerjes sé vullnetarizmit;

e) t€ informojé paraprakisht ofruesin e vullne-
tarizmit né rast sémundjeje ose gjendjeje tjetér qé
e pengon até né kryerjen e vullnetarizmit.

Neni 21
Pérgjegjésité e ofruesit té€ vullnetarizmit

1. Ofruesi 1 vullnetarizmit ka pér detyré:

a) té ofroj¢ wvullnetarizmin, né bazé t&
kushteve dhe detyrimeve té kontratés sé vullne-
tarizmit;

b) té sigurojé kushtet dhe mjetet e nevojshme
pér kryerjen e vullnetarizmit;

c) té léshojé njé vértetim me shkrim me té
dhéna pér vullnetarizmin e kryer nga vullnetari;

¢) t€ plotésojé librezén e vullnetarit;

d) té ruajé konfidencialitetin e té dhénave
personale té vullnetarit;

dh) t1 sigurojé vullnetarit pagesén e shpen-
zimeve té nevojshme pér kryerjen e vullne-
tarizmit, si shpenzime transporti, shpenzime
trajnimi, shpenzime ushqimi, si dhe ¢do shpen-
zim tjetér q€ pércaktohet né kontratén e vullne-
tarizmit.

2. Ofruesi i vullnetarizmit mban njé regjistér
pér kontratat e wvullnetarizmit dhe njofton
Shérbimin Kombétar t€ Punésimit brenda njé
periudhe prej 10 ditéve nga data e pérfundimit t&
kontratés sé vullnetarizmit. Forma dhe pérmbaj-
tjla e kétij regjistri pércaktohen me urdhér té
ministrit pérgjegjés pér ¢éshtjet e punésimit.

Neni 22
Sigurimi i shéndetit pér vullnetarin

1. Ofruesi 1 vullnetarizmit detyrohet té
sigurojé vullnetarin né rast té aksidenteve apo
sémun-djeve qé ndodhin gjaté kohézgjatjes sé
kontratés sé vullnetarizmit, kur kéto lidhen né
ményré té drejtpérdrejté me vullnetarizmin e
kryer.

2. Ofruest 1 vullnetarizmit éshté 1 detyruar ti
japé vullnetarit njé kopje té kontratés sé sigurimit
té shéndetit dhe aksidenteve, brenda 3 ditéve nga
firmosja e kontratés sé vullnetarizmit.

Neni 23
Shpérblimi pér démet

1. Vullnetari pérgjigjet ndaj ofruesit té
vullnetarizmit, nése shkakton déme gjaté kryerjes
s¢ vullnetarizmit, me dashje ose nga pakujdesia.

2. Vullnetari pérgjigiet ndaj palés sé treté
pérfshiré edhe njé pérfitues té vullnetarizmit, pér
démet e shkaktuara gjaté kryerjes sé vullne-
tarizmit, me dashje ose nga pakujdesia, pérveg
rasteve kur vullnetari ka vepruar né mirébesim,
sipas udhézimeve t€ ofruesit t€ vullnetarizmit.

3. Vullnetari shkarkohet nga pérgjegjésia pér
démin e shkaktuar gjaté kryerjes sé wvullne-
tarizmit, né rast se ka informuar ofruesin e vull-
netarizmit, sipas pércaktimeve t€ nenit 20,
shkronja “dh”, té kétij ligji.

4. Ofruesi 1 vullnetarizmit pérgjigjet pér démet
e shkaktuara vullnetarit gjaté ose né lidhje me
kryerjen e vullnetarizmit, kur kéto kané ardhur si
rezultat 1 mospérmbushjes prej tij té detyrimeve
té kontratés sé vullnetarizmit.

5. Kérkimi i démit, né ¢do rast, béhet né bazé
té legjislacionit né fuqi pér kérkimin e démit.

KREU IV
REGJISTRIMI DHE MONITORIMI 1
VULLNETARIZMIT

Neni 24
Autoriteti pérgjegjés
Autoriteti pérgjegjés pér monitorimin e
zbatimit t€ kétij ligji éshté ministria pérgjegjése
pér ¢éshtjet e punés.

Neni 25
Shérbimi Kombétar 1 Punésimit

1. Shérbimi Kombétar 1 Punésimit mban
bazén e t€é dhénave té ofruesve té vullnetarizmit
dhe vullnetaréve, té bazuara né té dhénat e dér-
guara nga ofruesit e vullnetarizmit.

2. Shérbimi  Kombétar 1 Punésimit bén
plotésimin e librezés sé vullnetarit, né rastin e
vullnetarit shqiptar qé kryen vullnetarizém jashté
Shqipérisé, pasi té keté vlerésuar vértetésiné e
vértetimeve apo certifikatave qé dorézon vull-
netari.

Neni 26
Libreza e Vullnetarit

1. Cdo vullnetar pajiset me librezén e vull-
netarit nga Shérbimi Kombétar i Punésimit.

2. Forma dhe pérmbajtja e librezés sé vull-
netarit pércaktohet me wurdhér t€ ministrit
pérgjegiés pér ¢éshtjet e punésimit.

Neni 27
Kodi i Etikés sé Vullnetarit

Kodi i Etikés sé¢ Vullnetarit miratohet nga
Késhilli i Ministrave, me propozim té ministrit
pérgjegjés pér ¢éshtjet e punésimit.

Neni 28
Inspektimi

Inspektorati qé mbulon ¢éshtjet e punés
siguron kontrollin pér zbatimin e pércaktimeve té
kétij ligji, né ¢do rast té kryerjes sé vullnetarizmit.

KREU V
DISPOZITA KALIMTARE DHE
TE FUNDIT

Neni 29
Aktet nénligjore

1. Ngarkohet Késhilli i Ministrave qé, brenda
6 muajve nga hyrja né fuqi e kétij ligji, té€ nxjerré
aktet nénligjore né zbatim té nenit 27.

2. Ngarkohet ministri pérgjegjés pér ¢éshtjet e
punésimit, qé, brenda 6 muajve nga hyrja né fuqi
e kétyj ligji, té€ nxjerré aktet nénligjore né zbatim
t€ neneve 21, pika 2, dhe 26, pika 2.

Neni 30
Hyrja né fuqi

Ky ligji hyn né fuqi 15 dité pas botimit né
Fletoren Zyrtare.

Miratuar né datén 28.4.2016

Shpallur me dekretin nr. 9607, daté 24.5.2016
té Presidentit t&¢ Republikés sé€ Shqipérisé,
Bujar Nishani

LIG]
Nr. 49/2016

PER DISA NDRYSHIME DHE
SHTESA NE LIGJIN NR. 9693, DATE
19.3.2007, “PER FONDIN KULLOSOR?”,
TE NDRYSHUAR

Né mbéshtetje t€ neneve 78 dhe 83, pika 1, té
Kushtetutés, me propozimin e njé grupi depu-
tetésh,

KUVENDI
I REPUBLIKES SE SHQIPERISE
VENDOSI:

NE ligjin nr. 9693, daté 19.3.2007, “Pér fondin
kullosor”, té ndryshuar, béhen kéto shtesa dhe
ndryshime:

Neni 1

NE té gjithé ligjin:

- emértimi “drejtori rajonale e shérbimit
pyjor” zévendésohet me emértimin “‘struktura
pérgjegjése pér pyjet dhe kullotat né bashki”;

- termi “komuné“ zévendésohet me termin
“bashki’;

- termi “kulloté komunale” zévendésohet me
termin “kulloté bashkiake”;

- termi “organe t€ qeverisjes vendore”
zévendésohet me termin “bashki”.

Neni 2

Né nenin 5, pika 1 ndryshohet si mé poshté:

“1. Fondi kullosor, sipas pronésisé, ndahet né:

a) fond kullosor shtetéror, qé pérmbledh
kullotat dhe livadhet né pronési té bashkisé, né
territorin administrativ té sé cilés ndodhen;

b) fond kullosor privat, qé pérmbledh kullotat
dhe livadhet né pronési private.”.

Neni 3

Né nenin 7, pika 2 ndryshohet si mé poshté:

“2. Bashkité dhe pronarét privaté té kullotave
e livadheve i japin ministrisé pérgjegiése pér
kullotat dhe livadhet té dhéna té nevojshme pér
inventarizimin e kullotave qé zotérojné, né
pérputhje me kérkesat e udhézimit t€ pérmendur
né pikén 1 té kétij neni.”.

Neni 4

Né nenin 14, pika 5 ndryshohet si mé poshté:

“5. Planet e mbaréshtimit té kullotave, para se
té miratohen nga ministri pérgjegjés pér kullotat
dhe livadhet, shqyrtohen nga njé komision
teknik, né pérbérje t€ t€ cilit éshté edhe njé
pérfaqésues i bashkisé. Komisioni ngrihet me
urdhér té ministrit.”.

Neni 5
Neni 24 ndryshohet si mé poshté:

“Neni 24
Ministria pérgjegjése pér kullotat dhe
livadhet

1. Ministria éshté organi gendror pérgjegijés
pér mbrojtjen dhe miradministrimin e fondit
kullosor, pjesé e zonave t€ mbrojtura.

2. Ministria éshté organi gendror pérgjegjés
pér hartimin e politikave dhe kuadrit ligjor, me
qéllim zhvillimin e géndrueshém t€ fondit
kullosor. Ajo drejton dhe organizon:

a) hartimin e politikave, té strategjive, planeve
té veprimit e t€ mbaréshtimit né nivel kombétar,
pér zhvillimin dhe menaxhimin e integruar té
kullotave e livadheve, ruajtjen e mjedisit, t€ ekui-
librit biologjik dhe té biodiversitetit né fondin
kullosot;

b) sigurimin e zbatimit t€ kérkesave té kétjj
ligji e té akteve nénligjore t€ dala né zbatim té tij;

¢) hartimin e programeve studimore dhe
kryerjen e veprimtarive kérkimore-shkencore, né
bashképunim me organet e specializuara kérki-
more-shkencore e me departamentet e Univer-
sitetit Bujqésor;

¢) planifikimin dhe pérdorimin e fondeve pér
studime né ekonomité kullosore, pér vlerésimin
dhe rritjen e aftésis¢ mbajtése té kullotave dhe
livadheve, si dhe pér kryerjen e punimeve e té

Faqe | 5224

ndértimeve né to, sipas projekteve, né nivel kom-
bétar;

d) punén pér pércaktimin e ekonomive kullo-
sore dhe ndarjen e tyre né ngastra e nénngastra;

dh) zgjerimin e mundésive pér rritjen e inves-
timeve private né kullota e livadhe dhe anga-
zhimin e bizneseve né to;

e) promovimin e zgjidhjeve e té rrugéve té
reja, pér trajtim bashkékohor té kullotave, pér
rritjen e pérdorimit racional té tyre.”.

Neni 6
Neni 26 ndryshohet si mé poshté:

“Neni 26
Kompetencat e bashkive dhe té pronaréve
privaté

Bashkité jané pronaré té kullotave shtetérore
q¢ gjenden brenda territorit administrativ té tyre.
Bashkité dhe pronarét privaté, qé zotérojné
kullota dhe livadhe, kané kéto kompetenca:

a) ruajné, administrojné dhe 1 pérdorin
kullotat dhe livadhet, né pérputhje me kérkesat e
kétij ligji e té akteve nénligjore, té dala né zbatim
té tij;

b) hartojné, me shpenzimet e veta, planet e
mbaréshtimit t€ kullotés apo livadhit, t€ cilat
miratohen nga ministri pérgjegjés pér kullotat
dhe livadhet;

c) marrin masa pér parandalimin e zjarreve
dhe pér shuatjen e tyre;

¢) raportojné né ministriné pérgjegjése pér
kullotat dhe livadhet té dhénat, qé u kérkohen
pér inventarizimin dhe regjistrimin né regjistrin e
fondit kullosor té kullotave dhe livadheve, né
pérputhje me formularét tip;

d) njoftojné ministriné pérgjegjése pér kullotat
dhe livadhet pér infeksionet dhe démtuesit, qé
shfagen né kullota e livadhe.”.

Neni 7
Né nenin 29, pika 2 shfuqizohet.
Neni 8

Neni 31 ndryshohet si mé poshté:

“Neni 31
Vendimi dhe e drejta ankimit

1. Vendimi pér kundérvajtjet administrative
merret nga Policia Pyjore, né zbatim té legjisla-
cionit né fuqi pér inspektimin né Republikén e
Shqipérisé.

2. Ndaj vendimit té¢ dhéné né zbatim té pikés
1, té kétij neni, béhet ankim, né pérputhje me
legjislacionin né fuqi pér kundérvajtjet adminis-
trative.

3. Procedura e ckzekutimit t€ vendimit té
dénimit me gjobé béhet né pérputhje me ligjin
pér kundérvajtjet administrative.”.

Neni 9
Dispozité kalimtare

Késhilli i Ministrave, me propozim té ministrit

pérgjegjés pér kullotat, brenda 3 muajve nga data

e hyrjes né fuqi té kétij ligji, miraton transferimin
e kullotave né pronési té bashkive.

Neni 10
Hyrja né fuqi

Ky ligji hyn né fuqi 15 dité pas botimit né
Fletoren Zyrtare.

Miratuar né datén 5.5.2016

Shpallur me dekretin nr. 9608, daté 24.5.2016
té Presidentit t€ Republikés sé Shqipérisé,
Bujar Nishani

